Գերմանիան և Հայոց Ցեղասպանութիւնը – ակնարկ 2015-ի սեմին

Րաֆֆի Քանդեան

Հայոց Ցեղասպանութեան հարիւրամեակի սեմին կ'արժէ անդրադառնալ Գերմանիոյ դիրքորոշման: Նախ անոր համար, որ Գերմանիան Եւրամիութեան ամենահզոր երկիրն է և կրնայ անոր քաղաքականութիւնը ուրիշներէ աւելի  ձեւաւորել: Աւելի կարեւոր է հետեւեալը. Կայսերական Գերմանիան Ա. Աշխարհամարտին դաշնակիցն էր Օսմանեան Կայսրութեան: Հետեւաբար անոր դիրքորոշումը աւելի կշիռ ունի քան որեւէ ուրիշ պետոթիւն: Աւելցնենք կէտ մը եւս. Հայ հասարակութիւնը ընդհանրապէս շատ ծանօթ չէ Գերմանիոյ անցուդարձին, այնպէս որ սոյն գրութիւնը կը միտի լրացնել այդ պակասը:

Առաջին փուլ

Հայոց ցեղասպանութիւնը տասնամեակներ շարունակ գերման քաղաքականութեան օրակարգին վրայ չկար: Կացութիւնը հայերուն 2000-ին հանրապետութեան նախագահին, Ազգային Ժողովի (Bundestag) նախագահին և պատգամաւորներուն ներկայացուցած խնդրագիրէն (պետիցիա)յետոյ սկսաւ փոխուիլ:
 Ուշագրաւ է հետեւեալ փաստը. Զայն ստորագրած էին ո՛չ թէ միայն հայեր, այլ նաև մեծ թիւով թուրքեր, քիւրտեր, յոյներ, ալեվիներ, գերմանացիներ և ասորիներ:

Հիմնական պահանջքներըհետեւեալներն էին.

- Գերմանիան թող ճանչնայ հայոց ցեղասպանութեան իրականութիւնը,

- Գերմանիան ճնշում բանեցնէ Թուրքիոյ վրայ, որպէսզի անընէ նոյնը:

Խնդրագիրին մէջ կար նաև կայսերական Գերմանիոյ հասցէին ուղղուած՝ համեմատաբար մեղմ քննադատութիւն:

Bundestag-ը ունի խնդրագիրները քննարկող յատուկ յանձնաժողով: Որպէսզի հայերուն դիմումը քննարկուի նաև Bundestag-ի նիստերէն մէկուն ընթացքին և ստանայ աւելի մեծ կշիռ՝ պատգամաւորներէն մէկը ներկայացուց համապատասխան առաջարկ, որուն մէջ կային նաև բաւական խիստ քննադատական տողեր («Գերմանիան կ'ընդունի իր համապատասխանատուութիւնը հայոց ցեղասպանութեան մէջ:Գերման Bundestag-ը հրապարակաւ ներողութիւն կը խնդրէ կայսերական Գերմանիոյ պետական պաշտօնեաներու և սպաներու աջակցութեան և գիտակից հանդուրժողականութեան համար»):

Վերջին հաշուով քննարկումը չկայացաւ, որովհետեւ պատգաւորները մեծամասնութեամբ դէմ էին: 
Ահաւասիկ առարկութիւններէն փունջ մը.

- Հայոց ցեղասպանութիւնը պատմական իրականութիւն մըն է, բայց Գերմանիան հոն դեր չէ խաղացած,

- Bundestag-ը պատմական հարցերով պէտք չէ որ զբաղի,

- Եթէ Bundestag-ը նման որոշում կայացնէ, ան կրնայ ներքին խռովութիւններու և արտաքին կապերու խանգարման պատճառ հանդիսանալ:

Խնդրագիրներու յանձնաժողովը իր կարգին մերժեց հայերուն դիմումը՝ տարբեր պատճառաբանութեամբ: Իր Հոկտեմբեր 2001 թուակիր պատասխանին մէջ կը յիշատակուէին թրքական կողմի «թելադրանքները» Գերմանիոյ Արտգործնախարարութեան: Հայ-թրքական հասարակական կազմակերպութիւնները (թէև անուն չէր նշուած, բայց խօսքը մեծ հաւանականութեամբ այսպէս կոչուած «Turkish-ArmenianReconciliation Commission (TARC)»մասին էր, Ր.Ք.) արդէն իսկ անցեալի հարցերը կը քննարկէին: Եւ թրքական կողմը Գերմանիայէն «կը խնդրէր խոհեմութիւն»:

Երկրորդ փուլ

2004ին պատահեցաւ անսպասելին. 22 Ապրիլին Գերմանիոյ այն ատենուան արտգործնախարար Joscha Fischer-ը այցելեց Ծիծեռնակաբերդի յուշահամալիրը, դրաւ ծաղկեպսակ:

Երկու օր վերջ՝ 24 Ապրիլ 2004-ին գերմանահայերու աւանդական Մեծ Եղեռնի զոհերու հանդիսաւոր յիշատակման բանախօսներէն՝ Գերմանիոյ Կանանչներու կուսակցութեան համաատենապետուհի Angelika Beer-ը կ'ըսէր հետեւեալը. «Տեսնելով հայոց դէմ գործուած ոճիրին բոլոր լուսանկարները, փաստաթուղթերը և զեկոյցները՝ ինծի համար մեր օրերու պատմաբաններուն վէճերը՝ անոր պատճառներուն, հետեւանքներուն, զոհերուն թիւին մասին գրեթէ անհասկնալի են:»

Աւելի քան տարի մը յետոյ՝ 16 Յունիս 2005ին Bundestag-ըմիաձայնընդունեց բանաձեւ «ի յիշատակ հայերու վտարումներու և կոտորածներու» 90-ամեակին առթիւ:

Բանաձեւին հիմք ծառայեց Քրիտոնեայ Դեմոկրատներու 22 Փետրուար 2005-ին ներկայացուցած առաջարկը (զայն ստորագրողներու կարգին կային Bundestag-ի Արտաքին յարաբերությունների մշտական հանձնաժողի ներկայ ատենապետ Ruprecht Polenz-ըև Գերմանիոյ ներկայ վարչապետուհի Angela Merkel-ը): Առաջարկը քննարկուեցաւ 21 Ապրիլ 2005-ին: 

Բանաձեւին առանցնայատկութիւնները

- Գերմանիան 90 տարի տեւող լռութիւնէ մը վերջ պաշտօնապէս արտայայտուեցաւ 1915-ի մասին:

- Բանաձեւը կը բաղկանայ երկու մասերը. բանաձեւը ինքը և անոր այսպէս կոչուած հիմնաւորումը:

- Երկրորդ բաժնին մէջ բացայայտ կերպով կը ներկայացուին 1915-ի պատահարները, խիստ լեզուով կը պախարակուի կայսերական Գերմանիոյ դիրքորոշումը: Զարմանալի է, որ այդ նոյն պատգամաւորները, որոնք միայն քանի մը տարիներ առաջ մը մերժէին ընդունիլ կայսերական Գերմանիոյ «մեղսակցութիւնը», հիմայ իրենց ձայնը կու տային ի օգուտ բանաձեւի մը, որուն՝ նիւթը -հակառակ իրինց երբեմնի համոզումներուն - «պատմական դէպք» մըն էր:

- Բանաձեւին երկրորդ մասին մէջ կայ հետեւեալ ուշագրաւ նախադասութիւնը. «Բազմաթիւ անկախ պատմաբաններ, խորհրդարաններ (անգլերէն՝ parliament) և միջազգային կազմակերպութիւններ հայերու վտարումները և կոտորածները ցեղասպանութիւն կը կոչեն»:

- Թէև «ցեղասպանութիւն» բառը վերնագիրին և առաջին մասին մէջ կը բացակայի, բայց մենք անոր շատ յաճախ կը հանդիպինք 21 Ապրիլ 2005-ի քննարկումներու ընթացքին: Մէջբերում մը պատգամաւորներու մէկէն. «Այն ինչ որ պատահած է (1915-ին) ցեղասպանութիւն էր ... Բայց մենք նկատի պէտք է առնենք ուրիշ հանգամանք մը ևս ... պէտք չէ որ դատաւորի դերով հանդէս գանք, (այլ) քաջալերենք Թուրքիոյ մէջ ընթացող քննարկումներու գործընթացը (բանախօսը նկատի ունէր նաև Սեպտեմբեր 2005-ին Պոլիս կայանալիք՝1915ի նուիրուած անդրանիկ գիտաժողովինխմորումները, Ր.Ք.): Այլ կերպ ըսենք. Բանաձեւը ցեղասպանութեան մը մասին կը խօսէր, առանց այդ բառը ինչ ինչ նկատառումներով չգործածել ուզելով:

- Բանաձեւը դաշնային հանրապետութեան երկրամասերուն կը յորդորէր դասաւանդել հայոց ցեղասպանութիւնը իբրեւ պատմութեանառարկայ: Առաջարկ, որը առ այսօր չէ իրականացուած՝ եթէ զանց առնենք Brandenburg երկրամասը:
Հաւանական պատճառները փոփոխութեան

- 2000-էն իվեր բազմաթիւ երկիրներ ևս ընդունած էին հայոց ցեղասպանութեան իրողութիւնը, օրինակ 2001-ին Ֆրանսան, 2004-ին Լեհաստանը:

- 2005-ը Մեծ Եղեռնի 90-ամեակն էր: Եթէ Գերմանիան շարունակէր լռել, ալ աւելի պիտի «մեկուսանար»:

- Հետզհետէ կը հրապարակուէին բազմաթիւ փաստաթուղթեր, որոնք ալ աւելի կը լուսաբանէին կասյերական Գերմանիոյ 1915-ին խաղացած դերը և անկարելի կը դարձնէին հերքումը: Հոս յատկապէս կ'ուզեմ նշել Wolfgangև Sigrid Gust ամուլին 2005-ին հրապարակած գերմանական փաստաթուղթերը, տե՛ս http://www.armenocide.net/ կայքէջը:

- Յատուկ դեր խաղած գերման մետիան՝ մանաւանդ 2005-ին՝ անդրադառնալով անոր տարբեր երեսակներուն: Աւելցնենք, որ մամուլի գլխաւոր ներկայացուցիչները: Օրինակ Frankfurter Allgemeine Zeitung-ը առ այսօր կը գործածե «ցեղասպանութիւն» բառը 1915-ի կապակցութեամբ:
Փոխան վերջաբանի

Եղեռնի յիշատակումը 2015-ին պաշտօնական որեւէ խոչընդոտի հետ դէմ հանդիման պիտի չըլլայ: Նոյնը պիտի ըլլար հաւանաբար, եթէ Գերմանիան չընդունած ըլլար 2005-ի բանաձեւը: Բայց բացայայտ է, որ բանաձեւը պիտի դիւրացնէ պաշտօնական անձնաւորութիւններու և հաստատութիւններու մասնակցութիւնը 2015-ի ձեռնարկներուն: Արդէն իսկ ներկայիս կան շօշափելի առաջխաղացումներայդ ուղղութեամբ: 

Կը մնան միւս երեք կողմերը. Գերմանիոյ հայ գաղութը, թուրք փոքրամասնութիւնը և ադրբեջանական/ադրպեջանամէտ լոբին: Առաջինին յաջողութիւնը կախեալ է անոր համերաշխութիւնէն և արդիւնաւորութիւնէն: Երկրորդը թէև միաձոյլ մարմին մը չէ, բայց անոր թուրք պետական քաղաքականութիւնը պաշտպանող հատուածը միշտ լուրջ հակառակորդ մը եղած է: Իսկ ինչ կը վերաբերի ադրբեջանական/ադրպեջանամէտ լոբիին, ան ներկայիս առաւելաբար Ղարաբաղի հարցով հետարքրուած է, բայց 2015-ին իբրեւ նոր ոլորտ ընտրէ նաև հայոց ցեղասպանութիւ
�Այս և Bundestag-ի հետ կապուած միւս բոլոր փաստաթուղթերը ամփոփուած են հոս. http://www.deutscharmenischegesellschaft.de/?page_id=2819





